КОМИ РЕСПУБЛИКАЛӦН 
ОЛАНПАС
Коми Республика мутасын уна патераа керкаясын ӧтувъя эмбур капитальнӧя дзоньталӧм котыртӧм йылысь 
Примитӧма Коми Республикаса
Каналан Сӧветӧн                     

 2013 вося лӧддза-номъя тӧлысь 18 лунӧ
1 статья.  Тайӧ Оланпас инӧд серти ладмӧдӧм
1. Тайӧ Оланпасыс Россия Федерацияса оланін кодекслӧн корӧмъяс серти урчитӧ Коми Республика мутасын уна патераа керкаясын ӧтувъя эмбур капитальнӧя дзоньталӧм котыртан да ас кадӧ нуӧдан  инӧда подувъяс (водзӧ – уна патераа керкаяс).
2. Тайӧ Оланпасын индӧм  мукӧд терминӧн да гӧгӧрвоӧдӧмӧн вӧдитчӧны сійӧ жӧ вежӧртасын, мый и Россия Федерацияса оланін кодексын.
2 статья. Уна патераа керкаясын ӧтувъя эмбур ас кадӧ капитальнӧя дзоньталӧм могмӧдан юкӧнын Коми Республикаса Каналан Сӧветлӧн уджмогъяс 
 Уна патераа керкаясын ӧтувъя эмбур ас кадӧ капитальнӧя дзоньталӧм могмӧдан юкӧнын Коми Республикаса Каналан Сӧветлӧн уджмогъясӧ пырӧ:
1) уна патераа керкаясын ӧтувъя эмбур ас кадӧ капитальнӧя дзоньталӧм могмӧдан юкӧнын Коми Республикаса оланпасъяс да мукӧд нормативнӧй инӧда акт примитӧм;
2) мукӧд уджмог, мый пыртӧма оланпастэчасӧн Россия Федерацияса субъектъяслӧн канму власьт органъяслӧн оланпас пыртысь (бӧрйӧм) органъяслӧн уджмогъясӧ.
3 статья. Уна патераа керкаясын ӧтувъя эмбур ас кадӧ капитальнӧя дзоньталӧм могмӧдан юкӧнын Коми Республикаса Веськӧдлан котырлӧн уджмогъяс 
1. Уна патераа керкаясын ӧтувъя эмбур ас кадӧ капитальнӧя дзоньталӧм могмӧдан юкӧнын Коми Республикаса Веськӧдлан котырлӧн уджмогъясӧ пырӧ:
1) уна патераа керкаясын ӧтувъя эмбур капитальнӧя дзоньталӧм вылӧ  медічӧт сьӧм ыджда урчитӧм (водзӧ – капитальнӧя дзоньталӧм вылӧ медічӧт сьӧм ыджда);
2) уна патераа керкаяслысь техническӧй состояниелысь мониторинг нуӧдан пӧрадок урчитӧм; 
3) уна патераа керкаясын ӧтувъя эмбур капитальнӧя дзоньталан дінму уджтас вынсьӧдӧм да сійӧ уджтасӧ вежсьӧмъяс пыртӧм;
4) мортӧн, код вылӧ восьтӧма торъя тшӧт, да дінму операторӧн юӧр сетан пӧрадок, мый колӧ сетны Россия Федерацияса оланін кодекслӧн 177 статьяса 7 юкӧн да 183 статья серти, мукӧд юӧр лыддьӧг, мый колӧ сетны индӧм йӧзӧн, да татшӧм юӧр сетан пӧрадок урчитӧм; 
5) капитальнӧя дзоньталан дінму уджтас збыльмӧдан недырся план (куим воӧдз) вынсьӧдан пӧрадок урчитӧм;
6) капитальнӧя дзоньталан дінму уджтас збыльмӧдан недырся (куим воӧдз) план  вынсьӧдӧм;
7) уна патераа керкаын ӧтувъя эмбур капитальнӧя дзоньталӧм кузя услугаясысь да (либӧ) уджъяс вӧчӧмысь медыджыд сьӧм ыджда урчитӧм, мый  вермас мынтыссьыны дінму операторӧн капитальнӧя дзоньталан фонд тшӧт весьтӧ, мый лӧсьӧдӧма капитальнӧя дзоньталӧм вылӧ лӧсьӧдӧм медэтша сьӧм ыджда артыштӧмӧн;
8) дінму операторӧн, сы лыдын Россия Федерацияса оланін кодекслӧн 182 статьяса 3 юкӧнӧн артыштӧм случайяс дырйи Коми Республикаын меставывса асвеськӧдлан органъясӧн, муниципальнӧй сьӧмкуд учреждениеясӧн уна патераа керкаын ӧтувъя эмбур капитальнӧя дзоньталӧм кузя услугаяс да (либӧ) уджъяс вӧчӧм вылӧ пӧдрада организацияясӧс кыскан пӧрадок урчитӧм;
9) Россия Федерацияса оланпастэчасӧн да Коми Республикаса оланпастэчасӧн артыштӧм мукӧд уджмог.
2. Уна патераа керкаын ӧтувъя эмбур ас кадӧ капитальнӧя дзоньталӧм могмӧдан юкӧнын Коми Республикаса Веськӧдлан котырлысь уджмогъяссӧ, мый урчитӧма тайӧ статьяса 1 юкӧнын,  збыльмӧдӧ Коми Республикаса Веськӧдлан котыр ачыс либӧ сыӧн уполномочитӧм Коми Республикаса олӧмӧ пӧртысь власьт орган.
4 статья. Уна патераа керкаясын ӧтувъя эмбур капитальнӧя дзоньталан дінму уджтас дасьтан да вынсьӧдан пӧрадок, сійӧ уджтасъяс дорӧ корӧмъяс
1.  Уна патераа керкаясын ӧтувъя эмбур капитальнӧя дзоньталан дінму уджтас (водзӧ – капитальнӧя дзоньталан дінму уджтас) лӧсьӧдсьӧ кад вылӧ, мый колӧ, медым капитальнӧя дзоньтавны Коми Республика мутасын став уна патераа керкаын ӧтувъя эмбур, да сэтчӧ пырӧ:
1)  капитальнӧя дзоньталан дінму уджтаслӧн медшӧр могъяс да могъяс;
2)  капитальнӧя дзоньталан дінму уджтас збыльмӧдӧмысь видзчысяна петкӧдласъяс;
3) став уна патераа керка, сэтшӧм уна патераа керкаяс кындзи, кутшӧмъясӧс лыддьӧма Россия Федерацияса Веськӧдлан котырӧн урчитӧм пӧрадок серти аварийнӧйӧн да косявны-разьны коланаӧн;
4) уна патераа керкаясын ӧтувъя эмбур капитальнӧя дзоньталӧм кузя услугаяс да (либӧ) удж лыддьӧг;
5) уна патераа керкаясын ӧтувъя эмбур капитальнӧя дзоньталӧм нуӧдан планӧвӧй во, сы лыдын  уна патераа керкаясын ӧтувъя эмбур капитальнӧя дзоньталӧм кузя быд удж сикас збыльмӧдан кад;
6) уна патераа керкаясын ӧтувъя эмбур капитальнӧя дзоньталӧм кузя услугаясысь да (либӧ) уджъясысь медыджыд сьӧм ыджда, мый вермӧ вештыны дінму оператор  капитальнӧя дзоньталан фонд тшӧт весьтӧ капитальнӧй дзоньталӧм вылӧ медічӧт сьӧм ыджда артыштӧмӧн;
7) мукӧд юӧр, мый колӧ пыртны капитальнӧя дзоньталан дінму уджтасӧ Россия Федерацияса нормативнӧй инӧда актъяс, Коми Республикаса нормативнӧй инӧда актъяс серти. 
2.  Уна патераа керкаясын ӧтувъя эмбур капитальнӧя дзоньталӧмлӧн ӧчередьсӧ урчитӧны Коми Республикаын муниципальнӧй юкӧнъяс серти торйӧдӧмӧн татшӧм критерийяс серти:
1) уна патераа керкалӧн киссян тшупӧд;
2) уна патераа керка уджӧ пыртан во; 
3) оланін да коммунальнӧй услугаясысь ас кадӧ да тырвыйӧ мынтысьӧм, тшӧтш  уна патераа керкаясын ӧтувъя эмбур капитальнӧя дзоньталӧм вылӧ быть мынтан сьӧм;
4)  уна патераа керкаясын ӧтувъя эмбур бӧръяысь капитальнӧя дзоньталӧмлӧн кадпас.
Капитальнӧя дзоньталан дінму уджтасӧн медводз колӧ нуӧдны капитальнӧй дзоньталӧмсӧ Россия Федерацияса оланін кодекслӧн 168 статьялӧн 3 юкӧнӧн урчитӧм случайяс дырйи.
3. Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт орган (водзӧ – уполномочитӧм орган) 2013 вося вӧльгым тӧлысь 1 лунӧдз лӧсьӧдӧ капитальнӧя дзоньталан дінму уджтаслысь бала да мӧдӧдӧ сійӧс Коми Республикаса инӧда акт балаяс Коми Республикаса Веськӧдлан котырӧ дасьтӧм да пыртӧм вылӧ урчитӧм пӧрадок серти видлавны Коми Республикаса Веськӧдлан котырӧ.
4. Коми Республикаса Веськӧдлан котыр урчитӧм пӧрадок серти видлалӧ уполномоченнӧй органӧн дасьтӧм капитальнӧя дзоньталан дінму уджтаслысь бала да вынсьӧдӧ капитальнӧя дзоньталан дінму уджтас 2013 вося ӧшым тӧлысь 30 лунысь оз сёрджык.
5. Капитальнӧя дзоньталан дінму уджтаслысь быд во тӧдчанлунсӧ кыпӧдӧм могысь уполномочитӧм орган капитальнӧя дзоньталан дінму уджтас збыльмӧдан недырся планъяс тӧд вылӧ босьтӧмӧн, мый вынсьӧдӧма Коми Республикаын меставывса органъясӧн, да корӧмъяс серти, кутшӧмъясӧс урчитӧма Россия Федерацияса оланін кодекслӧн 168 статьяса 3 да 4 юкӧнъяслӧн нормаясӧн,  2014 восянь заводитӧмӧн кӧч тӧлысь 1 лунӧдз быд во лӧсьӧдӧ капитальнӧя дзоньталан дінму уджтасӧ вежсьӧмъяс да мӧдӧдӧ найӧс Коми Республикаса инӧда акт балаяс Коми Республикаса Веськӧдлан котырӧ дасьтӧм да пыртӧм вылӧ урчитӧм пӧрадок серти видлавны Коми Республикаса Веськӧдлан котырӧ.
  Коми Республикаса Веськӧдлан котыр пыртӧ  капитальнӧя дзоньталан дінму уджтасӧ вежсьӧмъяс 2014 восянь заводитӧмӧн йирым тӧлысь 1 лунӧдз быд во Россия Федерацияса оланін кодекслӧн 168 статьяса 3 да 4 юкӧнъяслӧн нормаясӧн урчитӧм корӧмъяс тӧд вылӧ босьтӧмӧн.
5 статья. Капитальнӧя дзоньталан фонд 
1. Урчитны, мый уна патераа керкаын жыръяс киын кутысьяслӧн ӧтувъя собраниелысь капитальнӧя дзоньталан фонд лӧсьӧдан ног индӧм йылысь решениесӧ колӧ примитны да збыльмӧдны киын кутысьяслы тайӧ Оланпасӧн урчитӧм капитальнӧя дзоньталан дінму уджтаслӧн пӧрадок серти, кытчӧ пыртӧма уна патераа керкасӧ, мый серти решайтсьӧ капитальнӧя дзоньталан сылысь фонд лӧсьӧдан ногсӧ бӧрйӧм йылысь юалӧм, официальнӧя йӧзӧдӧм бӧрын кык тӧлысьӧн.
2. Урчитны, мый  тайӧ Оланпасӧн индӧм пӧрадок серти капитальнӧя дзоньталан дінму уджтас збыльмӧдан ӧчереднӧй во водзвывса волӧн йирым тӧлысь 1 лунӧдз кадколаст вылӧ уна патераа керкаяс серти, кӧні жыръяс киын кутысьяс лӧсьӧдӧны индӧм фондъяссӧ торъя тшӧтъяс вылын,  капитальнӧя дзоньталан фондлӧн медэтша сьӧм ыдждаыс лоӧ 30 прӧчент уна патераа керка капитальнӧя дзоньталӧм донъялан ыдждаысь, кытчӧ пыртӧма став услугасӧ да уджсӧ, мый пырӧ уна патераа керка капитальнӧя дзоньталӧм кузя медэтша колана услугаяслӧн да уджъяслӧн урчитӧм лыддьӧгӧ уна патераа керка колана ногӧн могмӧдӧмсӧ, конструктивнӧй да техническӧй тшупӧдсӧ тӧд вылӧ босьтӧмӧн.
6 статья. Капитальнӧя дзоньталан фонд лӧсьӧдӧм бӧрся видзӧдӧм
1. Дінму операторлы колӧ сетны канмусянь оланін дӧзьӧр нуӧдан органӧ уна патераа керкаяс йылысь, кӧні жыръяс киын кутысьяс лӧсьӧдӧны капитальнӧя дзоньталан фондъяс тшӧт вылын, дінму операторлӧн тшӧтъяс вылын,  татшӧм юӧр: 
1) жыръяс киын кутысьяслӧн ӧтувъя собраниеяслӧн уна патераа керкаӧн веськӧдлан ног бӧрйӧм йылысь сёрнигижӧд копияяс;
2) уна патераа керка йылысь юӧр (кымын судта, уна патераа керкалӧн ӧтувъя плӧщадь, уна патераа керкаын олан жыръяслӧн плӧщадь, патера лыд, граждана лыд, кодъясӧс пасйӧма уна патераа керкаын, уна патераа керка уджӧ пыртан во, уна патераа керкаын бӧръя  капитальнӧя дзоньталӧм нуӧдан во);
3) капитальнӧя дзоньталан фонд лӧсьӧдан ног жыръяс киын кутысьяслӧн бӧрйӧм йылысь уведомление;
4) капитальнӧя дзоньталан фонд лӧсьӧдан ног бӧрйӧм йылысь жыръяс киын кутысьяслӧн ӧтувъя собраниеяслӧн сёрнигижӧд копияяс;
5) капитальнӧя дзоньталан фонд лӧсьӧдӧм йылысь да капитальнӧя дзоньталӧм котыртӧм йылысь сёрнитчӧм копияяс;
6) тшӧт, дінму операторлысь тшӧтъяс восьтӧм йылысь справка реквизитъяссӧ индӧмӧн;
7) документъяс, кутшӧмъяс эскӧдӧны тшӧт вылӧ, дінму операторлӧн тшӧтъяс вылӧ жыръяс киын кутысьяссянь капитальнӧя дзоньталӧм вылӧ сьӧм вуджӧдӧмсӧ;
8) тшӧт вылын, дінму операторлӧн тшӧтъяс вылын сьӧм коляс ыджда йылысь юӧр; 
9) тайӧ юкӧнса медводдза абзацын индӧм уна патераа керкаясын жыръяс киын кутысьяссянь капитальнӧя дзоньталӧм вылӧ сьӧм вуджӧдӧм йылысь юӧр;
2. Торъя тшӧтӧн вӧдитчысьлы быть колӧ сетны канмусянь оланін дӧзьӧр нуӧдан органӧ документъяс, кутшӧмъяс эскӧдӧны торъя тшӧт вылын капитальнӧя дзоньталан фонд лӧсьӧдысь жыръяс киын кутысьяссянь капитальнӧя дзоньталӧм вылӧ сьӧм вуджӧдӧмсӧ, торъя тшӧт вылын сьӧм коляс ыджда йылысь юӧр.
3. Тайӧ статьяса 1 да 2 юкӧнъясӧн артыштӧм юӧрсӧ сетӧ дінму оператор, торъя тшӧтӧн вӧдитчысь канмусянь оланін дӧзьӧр нуӧдан органӧ быд тӧлысь отчётнӧй тӧлысь бӧрся локтан тӧлысьлӧн медводдза лунӧдз, сідзжӧ электроннӧя.
7 статья. Капитальнӧя дзоньталан фонд лӧсьӧдан ног вежӧм
Дінму операторлӧн тшӧт вылын капитальнӧя дзоньталан фонд лӧсьӧдӧм дугдӧм йылысь да торъя тшӧт вылын капитальнӧя дзоньталан фонд лӧсьӧдӧм йылысь уна патераа керкаын жыръяс киын кутысьяслӧн ӧтувъя собраниелӧн решение вынсялӧ уна патераа керкаын жыръяс киын кутысьяслӧн ӧтувъя собраниелысь решение дінму операторлы мӧдӧдӧмсянь во мысти Россия Федерацияса оланін кодекслӧн 173 статьяса 4 юкӧн серти, но Россия Федерацияса оланін кодекслӧн 173 статьяса 2 юкӧнын индӧм условиеяс заводитчытӧдз оз водзджык.
8 статья. Капитальнӧя дзоньталӧм вылӧ медэтша сьӧм ыджда
1. Капитальнӧя дзоньталӧм вылӧ медэтша сьӧм ыдждасӧ урчитӧ Коми Республикаса Веськӧдлан котыр.
2. Капитальнӧя дзоньталӧм вылӧ медэтша сьӧм ыдждасӧ юклӧны Коми Республикаын муниципальнӧй юкӧнъяс серти со мый тӧд вылӧ босьтӧмӧн:
1) уна патераа керкалӧн кутшӧм сикас да кымын судта;
2) уна патераа керка стрӧитан конструкцияяслысь да инженернӧй системаяслысь торъя элементъяс капитальнӧя дзоньталӧм нуӧдан дон;
3) ӧчереднӧй капитальнӧя дзоньталӧм нуӧдтӧдз уна патераа керка стрӧитан конструкцияяслысь да инженернӧй системаяслысь торъя элементъяс колана ногӧн уджӧдан нормативнӧй кадколастъяс (дзоньталӧм нуӧдӧм нормативнӧй кадколастъяс);
4) Россия Федерацияса оланін кодексӧн да тайӧ Оланпасӧн урчитӧм пӧрадок серти вынсьӧдӧм капитальнӧя дзоньталан дінму уджтасӧн урчитӧм уна патераа керкаын ӧтувъя эмбур капитальнӧя дзоньталӧм кузя услугаяслысь да (либӧ) уджъяслысь лыддьӧг.
3. Капитальнӧя дзоньталӧм вылӧ медэтша сьӧм ыдждасӧ урчитӧны уна патераа керкаын ӧтувъя эмбур капитальнӧя дзоньталӧм кузя услугаяс да (либӧ) уджъяс сьӧмӧн могмӧдӧм вылӧ сьӧмын коланлун донъялӧм серти да параметръяслӧн проектнӧй петкӧдласъяслысь да стрӧитан конструкцияяслӧн мукӧд характеристикалысь да уна патераа керка инженерно-техническӧя могмӧдан системаяслысь безопасносьтлӧн лӧсялана колана корӧмъяс выльмӧдӧм серти,  уна патераа керка колана ногӧн могмӧдӧмсӧ, конструктивнӧй да техническӧй тшупӧдсӧ, Коми Республикаса республиканскӧй сьӧмкуд да (либӧ) Коми Республикаын муниципальнӧй юкӧнъясса меставывса сьӧмкудъяс тшӧт весьтӧ капитальнӧя дзоньталӧм вылӧ рӧскод содтӧд ӧтув сьӧмӧн могмӧдны верманлунсӧ тӧд вылӧ босьтӧмӧн.
4. Капитальнӧя дзоньталӧм вылӧ медэтша сьӧм ыдждасӧ урчитӧны шайтын олан жыр киын кутысьлӧн уна патераа керкаын олан жыр ӧтувъя плӧщадьлӧн единица вылӧ ӧти квадратнӧй метр серти.
5. Капитальнӧя дзоньталӧм вылӧ медэтша сьӧм ыдждасӧ урчитӧны капитальнӧя дзоньталан дінму уджтас куим во збыльмӧдӧм вылӧ вояс серти юклӧмӧн.
Капитальнӧя дзоньталӧм вылӧ медэтша сьӧм ыдждасӧ, мый урчитӧма индӧм куим вося мӧд да коймӧд вояс вылӧ, колӧ индексируйтны инфляция тшупӧд серти.
6. Капитальнӧя дзоньталӧм вылӧ медэтша сьӧм ыдждасӧ урчитӧма:
1) капитальнӧя дзоньталан дінму уджтас збыльмӧдан куим вося медводдза кадколас вылӧ – 2013 вося ӧшым тӧлысь 30 лунӧдз;
2) капитальнӧя дзоньталан дінму уджтас збыльмӧдан водзӧ лоан куим вося кадколаст вылӧ - капитальнӧя дзоньталан дінму уджтас збыльмӧдан ӧчереднӧй куим вося кад водзвывса волӧн йирым тӧлысь 1 лунӧдз.
7. Капитальнӧя дзоньталӧм вылӧ урчитӧм медэтша сьӧм ыдждалы колӧ лоны позянанӧн гражданалы олан жырйысь да коммунальнӧй услугаясысь мынтысьӧм вылӧ ӧтувъя рӧскод тӧд вылӧ босьтӧмӧн.
9 статья. Уна патераа керкаын жыръяс киын кутысьяслы торъя тшӧтӧн вӧдитчысьӧн да (либӧ)  дінму операторӧн капитальнӧя дзоньталан фондысь сьӧм сетан пӧрадок, Россия Федерацияса оланін кодексӧн урчитӧм случайяс дырйи уна патераа керка косялӧм-разьӧм либӧ выльмӧдӧм вылӧ капитальнӧя дзоньталан фондысь сьӧм видзан пӧрадок
1. Сэтшӧм случай дырйи, кор канму либӧ муниципальнӧй могъяс вылӧ колӧ босьтны му участоксӧ, кӧні сулалӧ уна патераа керка, да лӧсялӧмӧн колӧ босьтны сійӧ уна патераа керкаын быд олан жырсӧ, сэтшӧм олан жыръяс кындзи, кутшӧмъяс лоӧны Россия Федерацияса, Коми Республикаса либӧ Коми Республикаын муниципальнӧй юкӧнлӧн киын кутан инӧдын, сэки дінму операторлы быть колӧ мынтысьны сійӧ уна патераа керкаын олан жыръяс киын кутысьяслы капитальнӧя дзоньталан фондысь Россия Федерацияса оланін кодекслӧн 184 статья серти урчитӧм мында.
2. Сьӧмсӧ, мый колӧ бергӧдны жыр киын кутысьлы, вуджӧдӧ дінму оператор капитальнӧя дзоньталан фондысь сьӧм бергӧдӧм йылысь жыр киын кутысьлӧн гижӧмӧн шыӧдчӧм вылӧ подуласьӧмӧн шыӧдчӧмын индӧм банковскӧй тшӧт вылӧ дінму операторӧн индӧм шыӧдчӧм пасъян кадпассянь квайт тӧлысьӧн.
Жыр киын кутысьлы быть колӧ пуктыны индӧм шыӧдчӧмкӧд Вӧрзьӧдны позьтӧм эмбур да сыкӧд сделкаяс вылӧ инӧдлӧн ӧтувъя канму реестрысь выписка, мый эскӧдӧ сылысь жыр киын кутан инӧдсӧ шыӧдчӧм сетан кадпас вылӧ (водзӧ – выписка).
Капитальнӧя дзоньталан фондысь сьӧм бергӧдӧм йылысь шыӧдчӧмсӧ пасйӧ да жыр киын кутысьлы сійӧ шыӧдчӧм босьтӧмын гижсьӧгсӧ да выпискасӧ сетӧ дінму оператор шыӧдчӧм да выписка дінму операторлы воан лунӧ.
3. Сэтшӧм случай дырйи, кор уна патераа керкасӧ лыддьӧма аварийнӧйӧн да кутшӧмӧс колӧ косявны-разьны либӧ выльмӧдны, сэки косялӧм-разьӧм либӧ выльмӧдӧм могъяс вылӧ сьӧмсӧ дінму оператор вуджӧдӧ мортлӧн тшӧт вылӧ, кодӧс индӧма сійӧ уна патераа керкаын жыр киын кутысьяслӧн сійӧс косялӧм-разьӧм либӧ выльмӧдӧм йылысь решениеын, индӧм решениелысь копиясӧ дінму операторӧн босьтан кадпассянь квайт тӧлысьӧн.
10 статья. Уна патераа керкаын ӧтувъя эмбур капитальнӧя дзоньталӧм кузя водзын вӧчӧм торъя уджъяс вӧчӧмысь сьӧм лыд вылӧ босьтӧм
1. Сэтшӧм случай дырйи, кор капитальнӧя дзоньталан дінму уджтасӧн урчитӧм уна патераа керкаын ӧтувъя эмбур капитальнӧя дзоньталан кадӧдз уна патераа керкаын вӧлі нуӧдӧма сійӧ уна патераа керкаын ӧтувъя эмбур капитальнӧя дзоньталӧм кузя ӧткымын удж, кутшӧмъясӧс артыштӧма капитальнӧя дзоньталан дінму уджтасӧн, сійӧ уджъясысь мынтысьӧма сьӧмкудйысь да дінму операторлысь сьӧм видзтӧг да та дырйи уна патераа керкаын ӧтувъя эмбур капитальнӧя дзоньталӧм нуӧдны коланлун пӧрадок серти капитальнӧя дзоньталан дінму уджтасӧн урчитӧм кадӧ выльысь сійӧ уджъяссӧ вӧчны оз ков, сэки Россия Федерацияса оланін кодекслӧн 181 статья серти урчитӧм сьӧмсӧ колӧ артыштны уна патера керкаясын жыръяс киын кутысьясӧн капитальнӧя дзоньталӧм вылӧ сьӧм мынтӧм кузя кывкутӧмъяс водзӧ кад вылӧ сьӧм босьтсьӧ лыд вылӧ, мый лӧсьӧдсьӧ капитальнӧя дзоньталан фондъяс тшӧтъяс вылын, дінму операторлӧн тшӧтъяс вылын (водзӧ – лыд вылӧ босьтӧм сьӧм).
2. Лыд вылӧ сьӧм босьтсьӧ дінму операторӧн уна патераа керкаын ӧтувъя эмбур капитальнӧя дзоньталӧм кузя услугаяс да (либӧ) уджъяс вӧчӧм бӧрын да татшӧм услугаяс да (либӧ) уджъяс вӧчӧмысь пӧдрада организациялы тырвыйӧ мынтысьӧм бӧрын.
3. Уна патераа керкаын ӧтувъя эмбур капитальнӧя дзоньталӧм кузя услугаяс да (либӧ) уджъяс вӧчӧмсӧ да татшӧм услугаяс да (либӧ) уджъяс вӧчӧмысь пӧдрада организациялы тырвыйӧ мынтысьӧмсӧ эскӧдӧмӧн лоӧ услугаяс да (либӧ) уджъяс примитан акт да документъяс, кутшӧмъяс эскӧдӧны пӧдрада организацияӧн услугаяс да (либӧ) уджъяс вӧчӧмысь (збыльмӧдӧмысь) мынтысьӧмсӧ. Индӧм документъяссӧ сетӧ дінму операторлы морт, коді веськӧдлӧ татшӧм уна патераа керкаӧн, либӧ морт, кодӧс уполномочитӧма нуӧдны татшӧм уджсӧ жыръяс киын кутысьяслӧн ӧтувъя собраниелӧн решениеӧн.
4. Дінму оператор индӧм документъяс воан кадпассянь ӧти тӧлысьӧн прӧверитӧ найӧс, примитӧ решение босьтны сьӧмсӧ лыд вылӧ да босьтӧ сьӧмсӧ тшӧт вылӧ. Индӧм решение да сьӧм лыд вылӧ босьтӧм йылысь примитӧм решение йылысь дінму оператор юӧртӧ жыръяс киын кутысьяслы сьӧм лыд вылӧ босьтӧм йылысь решение примитан кадпассянь дас лунӧн.
11 статья. Уна патераа керкаын, кутшӧмъяс вермасны могмӧдсьыны сьӧмӧн Коми Республикаӧн сетӧм канмусянь отсӧг сьӧм тшӧт весьтӧ, ӧтувъя эмбур капитальнӧя дзоньталӧм кузя услугаяс да (либӧ) уджъяс лыддьӧг
1. Уна патераа керкаын, кутшӧмъяс вермасны могмӧдсьыны сьӧмӧн Коми Республикаӧн сетӧм канмусянь отсӧг сьӧм тшӧт весьтӧ, ӧтувъя эмбур капитальнӧя дзоньталӧм кузя услугаяс да (либӧ) уджъяс лыддьӧгӧ, Россия Федерацияса оланін кодекслӧн 166 статьяса 1 юкӧнӧн артыштӧм услугаяс да (либӧ) уджъяс кындзи, пырӧ:
1) кар стрӧитӧм йылысь Россия Федерацияса оланпастэчас серти проектнӧй документация лӧсьӧдӧм;
2) уна патераа керкаын ӧтувъя эмбур капитальнӧя дзоньталӧм серти проектнӧй документациялысь канму экспертиза кар стрӧитӧм йылысь Россия Федерацияса оланпастэчас серти нуӧдӧм.
2. Тайӧ статьяса 1 юкӧнлӧн 1 да 2 пунктъясын индӧм услугаяслӧн да (либӧ) уджъяслӧн доныс оз вермы лоны уна патераа керкаын ӧтувъя эмбур капитальнӧя дзоньталӧм кузя услугаяслӧн да (либӧ) уджъяслӧн ӧтувъя донысь сизим прӧчентысь унджык.
12 статья. Уна патераа керкаын ӧтувъя эмбур капитальнӧя дзоньталӧм кузя услугаясысь да (либӧ) уджъясысь мынтысян медыджыд ыджда
1. Уна патераа керкаын ӧтувъя эмбур капитальнӧя дзоньталӧм кузя услугаясысь да (либӧ) уджъяс вӧчӧмысь медыджыд сьӧм ыдждасӧ, мый мынтӧ дінму оператор капитальнӧя дзоньталан фонд тшӧт весьтӧ, мый лӧсьӧдӧма капитальнӧя дзоньталӧм вылӧ лӧсьӧдӧм медэтша сьӧм ыджда артыштӧмӧн, урчитӧ Коми Республикаса Веськӧдлан котыр куим во вылӧ да сійӧ быд во индексируйтсьӧ инфляция серти.
2. Уна патераа керкаын ӧтувъя эмбур капитальнӧя дзоньталӧм кузя услугаясысь да (либӧ) уджъяс вӧчӧмысь медыджыд сьӧм ыджда урчитсьӧ уна патераа керкаын жыръяслӧн ӧтувъя плӧщадьысь ӧти квадратнӧй метр вылӧ (удельнӧй медыджыд сьӧм ыджда) Коми Республикаса муниципальнӧй юкӧн серти юклӧмӧн, кӧні сулалӧ уна патераа керка, сылысь сикассӧ да кымын  судта тӧд вылӧ босьтӧмӧн.
13 статья. Уна патераа керкаын ӧтувъя эмбур капитальнӧя дзоньталӧм кузя услугаяс сетӧм да (либӧ) уджъяс вӧчӧм вылӧ пӧдрада организацияясӧс кыскан пӧрадок
Дінму операторӧн, сы лыдын  Россия Федерацияса оланін кодекслӧн 182 статьяса 3 юкӧнӧн артыштӧм случайяс дырйи Коми Республикаын меставывса асвеськӧдлан органъясӧн, муниципальнӧй сьӧмкуд учреждениеясӧн уна патераа керкаын ӧтувъя эмбур капитальнӧя дзоньталӧм кузя услугаяс да (либӧ) уджъяс вӧчӧм вылӧ пӧдрада организацияясӧс кыскӧны конкурс подув вылын Коми Республикаса Веськӧдлан котырлӧн урчитӧм пӧрадок серти.
14 статья. Уна патераа керкаясын ӧтувъя эмбур капитальнӧя дзоньталӧм  вылӧ канмусянь отсӧг 
1. Уна патераа керкаясын ӧтувъя эмбур капитальнӧя дзоньталӧм нуӧдӧм вылӧ, сы лыдын гарантияяс, кредитъяс кузя поручительствояс либӧ заёмъяс сетӧм вылӧ, канмусянь отсӧг сетан пӧрадоксӧ да условиеяссӧ (водзӧ – канмусянь отсӧг) артыштӧны лӧсялана финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд йылысь Коми Республикаса оланпасӧн да примитӧны сы серти Коми Республикаса Веськӧдлан котырлӧн нормативнӧй инӧда мукӧд актӧн.
2. Канмусянь отсӧг сетсьӧ ӧти сикас услуга (удж) вылӧ,  мый пыртӧма Россия Федерацияса оланін кодексӧн да тайӧ Оланпасӧн уна патераа керкаын ӧтувъя эмбур капитальнӧя дзоньталӧм кузя урчитӧм  удж лыддьӧгӧ, да  сӧмын ӧтчыдысь.
3. Коми Республикаса республиканскӧй сьӧмкуд тшӧт весьтӧ канмусянь отсӧг оз сетсьы татшӧм случайяс дырйи:
1) уна патераа керкасӧ пыртӧма уджӧ 2002 воысь сёрӧнджык;
2) жыръяс киын кутысьяс примитісны решение вуджӧдны капитальнӧя дзоньталан кадсӧ капитальнӧя дзоньталан дінму уджтасӧн артыштӧм кадысь водзджык вылӧ; 
3) уна патераа керкасӧ дзоньталӧма Коми Республикаса адреснӧй уджтасъяс серти, мый могмӧдсьӧ сьӧмӧн Оланін да коммунальнӧй овмӧс выльмӧдӧмлы отсӧг сетан фондысь сьӧм кыскӧмӧн 2008 восянь заводитӧмӧн.
15 статья. Коми Республикалӧн кывкутӧм

